
  کيتاب تانيتيمي

  

  

  

  

  

  

  عزيز محسني

  

  

  حسرت چلنگي

  )سؤنمز(چي کريم مشروطه: يازان

ــو ــؤرکملي  ب ــدارلي و گ ــدا ايقتي  ياخينليق

ــشروطه  ــريم م ــاعيريميز ک ــي ش ــؤنمز(چ ) س

آدلي بير سامباللي   » گيحسرت چلن «طرفيندن  

بو اثره موٍهنـديس    . اثر ساتيشا بوراخيلميشدير  

 صرافي قيسا اولـسا دا، يـارارلي بيـر          -عليرضا

موٍقديمه يازيب و اورادا موٍلّيـف ايلـه تـانيش          

ده اولماغيني و اونون حياتي و ياراداجيليغي باره      

اوٍرگه ياتان و سليس بير ديل ايله       , چوخ گؤزل 

بو قيمتلـي و دريـن   .  کلام ائتميشدير -ي  ايفاده

معنالي اثر قودرتلي شاعيريميز طرفيندن عزيز      

کيتـابين  . اوغلو فرهـودا خيطابـاٌّ يازيلميـشدير      

  وضوعلار حاقّيندا شـعر و     ايچينده موٍختليف مو

ده معنــالي ســؤزلر نثــر ايلــه يوٍکــسک ســويه

ک بؤيـوک   دمن بو کيتابي ايندييـه    . دانيشيلير

ــاراق و  ــام  م ــه اوخوموش ــؤوقيله اوٍچ دفع , ش

حقيقتده هر دفعـه موٍطاليعـه ائدنـده اونـدان          

هـر آن   , ذؤوق آليرام و کيتاب مني هر زامان      

ــب  ــلارا چکي ــه اوزاق ــارير و اوٍرک -اؤزويل  آپ

ــؤزلريمدن ــئوينجيمدن , س ــسگيللريمدن، س ني

دوغمــا بيــر ديللــه ظريــف و تــأثير ائــديجي  

 ٨٨نـده   کيتـابين ايچي  . صورتده بحـث ائـدير    

سـتاد            مووضوعدا نظـم و نثـر ايلـه بؤيـوک او

نـــشريات , عـــاليملر, يـــازيچيلار, شـــاعيرلر

ايـدمان اوجـاقلاري،    , يئرلر, شهرلر, خاديملري

شوٍناسليق آکادميا شرق , لريصنعت موزه   اينجه

, فئيلـسوف , عـاليم , اؤلمز صنعتکار , لريشؤعبه

ميـرزا فتحعلـي    , بيگلي کار عوٍزئيير حاجي  بسته

دوٍنيا شـؤهرتلي   , نريمان نريمانوف , ندزادهآخو

ده سؤز آچيلير و    باره... موغنّي بوٍلبول و ساييره   

بـــو . اوخوجــولاردا دريـــن تــاٌّثير بـــوراخير  

خوياندا آداما ائلـه گليـر کـي     مووضوعلاري او ,

- يارادانلارلا بير يئرده بو موزه  -آدام بو يازيب  

ن شـاهيدي   بو اينـسانلاري  , لرينبو منظره , لرده

اولوب و بو آد صاحيبلري ايله صؤحبت ائدير،        

ــشير ــؤزلريندن , دردل ــن س ــشير، اونلاري , داني

کيتـابين بيـر چـوخ      . عمللريندن ايلهـام آليـر    

 شؤهرتلي  بؤيوک اوستاد و دوٍنيا    لريندهصحيفه

نـين شـکيللري    آذربايجان عاليم و شـاعيرلري    

 بـونلاري تاپمـاق و بـونلار ايلـه        , چاپ اولوب 

آداما ائله گلير   . تانيش اولماق آداما روح وئرير    

ــو ســئومه, کــي ــهآدام اؤزو ب ــي و گؤرم ــي ل ل

دير و شکيللري بورادا چاپ اولان اولـو        يئرلرده

, اينسانلار ايله بيرگه گزير و بـو گؤروشـلردن        

  .گزيشلردن ذؤوق آلير

کيتابين ان بؤيوک اوٍستونلوگونو تـشکيل      

 ــدا او ــيتي اون ــدن خوصوص ــداقت و ائ لان ص

دوغرولوغـا و عـالي، نجيـب صـيفتلره         , حقيقته

. رتـدير دن عيبا اولان سارسيلماز اينام و عقيده    

بيلـديگيني، آنلاديغينــي،  , موٍلّيـف گؤردوگونـو  

. حيس ائتديگيني اولـدوغو کيمـي يازميـشدير       

         ،چان زامـان اوميثال اوٍچوٍن تهراندان باکييا او

دؤورده اؤز دريـن و     تحمل ائديلمز   , کئچميش

اينساني حيسلريني چـوخ اوٍرک يانـديريجي و        

او، . حقيقته آشـيلانميش طـرزده بيـان ائـدير        

ــدم   ــدانينا ق ــاره مئي ــه طي ــي هل نيگرانچيليغين

, او سـورغو و سـوآل گـوٍنلري       , قويمادان قاباق 

مــن «: بؤيــوک صــميميتله بئلــه ايفــاده ائــدير

دؤولتـين  ... قانوني يوللاريلـه  , قانوني پاسپورتلا 

 عئينـي , سيله نـشر اولمـوش کيتـابلارلا      ايجازه

, منليگيمــي, خلقيمــي, زامانــدا عزيــز وطنيمــي

... ايلـه بـو سـفره چيخيـرديم       موٍخافيظه نيتـي    

سـئور و     اينـسان , پـرور  وطن, زمو بير شرفلي  او

بس نييـه   .... موٍنَظَّم وطنداش کيمي آپاراجاغام   

  .»...ايديم؟و نه اوٍچوٍن نيگران 

احـساس  , يـن بيلمـه , يـن بو حالي گؤرمه  

سـفره گئـدن چـوخ     . ين باشا دوٍشه بيلمز   ائتمه

ــراده  ــصلرين اي ــي شخ ــا  -١١٠,س ــو اوتاغ  ج

حـالي  , لنيـردي چاغريلماغي سـببيندن سـيلکه    

سـي دارمـاداغين     روحيـه  -احـوال , پوزولوردو

, قارداشــيم ســؤنمز نــه قــدر گــؤزل. اولــوردو

-مز بو دقيقـه   احساسلا دولو و دؤزول   , صداقتلي

  .لري تصوير ائتميشدير

شورالار حؤکومتي هله داغيلماقدان قاباق     

بو حؤکومـت او زامـان دوٍنيـانين اَن بؤيـوک           

سياســي و ايجتيمــاعي قودرتلرينــدن حــساب 

, »يئنيدن قورما «سؤنمز قورباچوفون   . اولونوردو

ــکارليق« ــؤزلرينه  » آش ــاييلان س ــه ي آدي ايل

ــده  ــانير و اؤز اثرين ــازيراين ــا «: ي ــون دوٍني بوٍت

ــسيندا   ــشلري قارشي ــت (زحمتک ــو حؤکوم ) ب

مسئول تانينير و دوٍنيادا شرقي نهضتلره يارديم       

-ليهله يئنه دؤزمه  . »...ائتمک ايديعاسيندادير 

ييــک کــي، گــؤرک بــو يئنيــدن قورمــادان و 

مـن بـو يئنـي      . آشکارليقدان نه نتيجه اولاجاق   

وٍنکي بـورادا  چ ـ, جريانا خوشبين نظرله باخيرام 

ــم   ــه لازي ــوي عالمين ــسانين معن ــسانا و اين اين

بونـونلا بئلـه او     . لـر اسـاس گؤتورولـور     مسأله

يــه او اؤلکــه. بوٍتـون بــو ســؤزلره اينانـا بيلمــز  

گيرينده بعـضي نوٍقـصانلار و چاتيـشمازليقلار        

سؤنمزي ايراندان باکييا قدر    , اونو دوٍشوندورور 

ــايير  ــر چولغ ــف فيکرل ــيس ا, موٍختلي و اؤز ح

دوغمـا و سـئويملي     , دويدوقلاريني, ائتديکلري

ــازير   ــودا يـ ــو فرهـ ــسگيللريندن, اوغلـ , نيـ

, آذربايجان شـاعيري  . حسرتلريندن سؤز آچير  

  :نين بو شعري يادينا دوٍشور اکبرزاده-شاهمار

  سرحد کناريندا بيتن داغداغان،

  مندن غورورلو،, مندن مغرور اودور

  ياشيمدا،سرحد کناريندا جوان 

  يئره گيريردي،, حسديم اوتانيب

  ايکي قوش ديمديگي آغاج باشيندا،

  .وطني وطنله بيرلشديريردي

 ١٧۵, باکي تورپاغينا قدم قويـان کيمـي      

ايلين آغير حـسرتي و نيـسگيلي معنـالي بيـر           

 بيرينـه  -سوٍکوت ايچره اونـون اوٍرگينـده بيـر      

قوووشور و اؤز دعوتچيسينه يـازديغي شـعرلر        

  ينا دوٍشور وياد

  

  عؤمور يوللارينا باخيرام گئندن،

  باخديقجا ياشارير اينتيظار گؤزوم،

  لاي حسرتدير حسرت اوٍستوندن،بهلاي

  بو قدر حسرته من نئجه دؤزوم؟

سـؤنمز بوٍتـون    . دئيه اؤزونو اووونـدورور   

اونـون  . تأثّوٍراتيني گؤزل بيـر صـورتده يـازير       

ي و قـــودرتل, آذربايجـــانين بؤيـــوک عـــاليم

  غلو قواس زامـانوف     جسارتلي اوايلـه  جامان عب

گؤروشــو دوغــرودان اوخوجــودا بؤيــوک بيــر 

  :ده بئله يازيرسؤنمز بو باره. حيس يارادير

آذربايجانين بؤيوک موٍعاصير عـاليمي و      

بير چوخ يارارلي و قـودرتلي اثرلـرين مـوٍلّيفي          

ايلـه نيظـامي آدينـا ادبيـات        عباس زامـانوف    

 ني سئير ائدنده عباس موٍعلّيم موٍلّيـف      سيموزه

اونـون شـعرلريني    , ايله ياخشي تانيش اولـوب    

ائشيدندن سونرا قيزيـل خـطّ ايلـه يازيلمـالي          

آنا ديلده مکتبدن   «: اولان سؤزلريني بئله دئيير   

ديلـي  , ادبـي تحـصيل آلمايـان     , محروم اولان 

زنجيــره چکــيلن بيــر خلقــين بئلــه اوغــوللار  

. ».ديـر مود دوغوران بير حاديثـه    سي او بؤيوتمه

بــو بؤيــوک , بيلــديگيم و ائــشيتديگيمه گــؤره

ــاليم   ــر ع ــميمي بي ــسان ص ــو, اين عکار تواض

, شـهامتلي ,  زاماندا جـسارتلي   عئيني, پروفسور

موٍلّيف . ين بير شخصيت ايميش   گئري چکيلمه 

ــسان و   ــرفلي اين ــفرينده ش ــاز س ــو اونودولم ب

 ياخيندان تانيش   قودرتلي عاليم و شاعيرلر ايله    

, دئييشيب, اونلار ايله موٍباحيثه ائديب   , اولوب

, بو تايـداکي ادبيـاتيميزين اينکيـشاف يولونـدا        

ــدا  ــعادتي اوغرون ــزين س ــر , خلقيمي ــتن بي چي

شـــراييطده چاليـــشان اينـــسانلاردان ســـؤز 

ــشدير ــي. آچمي ــامينيعئين ــدا او اؤز اين ,  زامان

هله , رتدهتفکّوٍرونو آيدين بير صو   , سينيعقيده

: شورالار داغيلماديغي دؤورده ايفاده ائتميشدير    

, خلـق يولونـدا   ,  حقيقته اينانان و حـق     -بو حقّه 

يورولمادان چاليـشان موٍلّيـف هـر بيـر حالـدا           

لرينــي اوٍرک ســؤزلريني و بــاطيني عقيــده  

زامانين , دؤورون«: ييرجسارتلي صورتده سؤيله  

کيـشافا  يـن، اين  ايستگيني درک ائتمـه   , طلبيني

 -!ن گئريده قالان شاعيرلر   خلقد, دوغرو گئدن 

ــاباحدان    ــق صــ ــي موٍطلــ ــونلارين اَلــ بــ

دؤورون دوٍزگون  , سيلهزامانه..... ,جکدير  اوزوله

خلقي دوغرو يولا   , ترقّي آخيني ايله آياقلاشان   

خلق اوٍچـوٍن هميـشه     , روحلانديران, چاغيران

اندا  زام عئيني آمانليق آرزيلايان،    -امن, صوٍلح

هــر هــانکي قــودرت , خطــالاري, يانليــشلاري

عدالتدن , تاپدالايان, مرکزي طرفيندن اولورسا  

,  بو قبيل شـاعيرلري    -!موٍدافيعه ائدن شاعيرلر  

شـاعيرلر  »  صـاباحلي  -بوگوٍنلـو «بو باخيمـدان    

؟ اگر اثرده   !منجه يئرسيز اولماز  , آدلانديرساق

, دنلردئييشمه, بئيتلردنشاه  , گئدن سؤزلردن 

اونـدا بـو قيـسا      , سـک   ايستيفاده ائتمک ايسته  

ده کيتابدا گئدن بوٍتون يازيلاري     تنقيدي مقاله 

بـورادا  . بـو دا کـي، اولان دئييـل     , ييـق يازمالي

ياشـا  يـا   »يئـوا نيـسايه خـانيم علـي     «شاعيرين  

آدي ايله يازديغي شـعردن بيـر نئچـه      طالعيم  

  .ديمبئيت يازماغيمي يئرسيز گؤرمه

  ر وفالي يولداشيم منيم،بير عؤمو

  !ياشادين منيمله قوشا طالعيم

  بو عؤمري من اؤزوم ياشايانمازديم،

  !ياشا طالعيم, مني سن ياشاتدين

  

  قولو،, سن وئردين منه بو قانادي

  دئدين کيم گئدرسه بو دوغرو يولو،

  گوماندان آسيلسا اومودلا دولو،

  !بوشا طالعيم, گوماني اوغراماز

  

  اگرچي بو گوٍنلر خلقيم آز گوٍلور،....

  نه کئفي ساز گوٍلور،, نه يوخسول گوٍلور

  سانيرام روحومدا گوٍللو ياز گوٍلور،

  ! طالعيم, گؤزومده باخما بو ياشا

  

  ليک حسرتلر قوووشان کيمي،قيرخ ايل

  بيز قوجاقلاشيريق تاپيشان کيمي،

  گؤز اولدوز ياغديرير کهکشان کيمي،

  !طالعيم, نده جوشادويغولار گل

  

  سؤزلري سسلنير اؤز سؤزوم کيمي،

  لاپ اؤزوم کيمي،, وطنه سئوگيده

  نه قدر دوغمادير، تبريزيم کيمي،

  !طالعيم, شوشا, شاماخي, بو شکي

  يا موغاندايام،, سانيرام اهرده

  گاه آراندايام،, گاه داغي گزيرم

  ساوالاندايام،, ائله بيل سهندده

  !داشا طالئعيم, باخاندا هرداغا

  

صـميمي  , ظريف, بو سؤزلر نه قدر گؤزل    

نه قـدر ذؤوق آلمـالي و نـه         , ينو نه قدر شير   

  .ليديرقدر اؤيونمه

  

ده ســؤنمزين قـــودرتلي  بــو ســـفرنامه 

سـي  خـانيملا گؤروشـمه   ميـز حکيمـه     شاعيره

بالاش آذر  , سي  سي، دردلشمه اونونلا دئييشمه 

  حومه مدينـه  اوغلو و اونون حيات يولداشي مر     

ايلـه گؤروشـو قيـسا و اؤتـري         خانيم گوٍلگون   

, ايلهـام آلماليـدير   , هاميسي اوخومالي , اولسا دا 

ايلـه  بعضاٌّ ده بو گؤروشلر نيـسگيللي حـسرت         

  .دولودور

نين درينليگينـه   بونلار اوخوجونون اوٍرگي  

بؤيــوک شـاعيريميز بــو  , کيمـي ايــز بـوراخير  

 ـ, نـي يازيـب   سفرنامه , ب نـشر ائتمکـده  يارادي

بـو  , او, منجه حقيقتده بؤيوک خيدمت ائـديب     

ــه ــابين اينج ــدن کيت ــدن، , ليکلرين گؤزلليکلرين

صداقتيندن باشقا چاغداش ادبياتيميزا بؤيـوک      

ــه باغيــشلايير ــابلا . بيــر هدي ــو کيت ســؤنمز ب

گؤستردي کي،  او، يالنيز قودرتلي بيـر شـاعير    

ي چـوخ    زامانـدا اونـون نثـر      عئينياولماييب،  

  .سليس و آخيجيدير, گؤزل, آيدين

مـتن  «نين سونوندا   سيسؤنمز بو سفرنامه  

آدلي يازيسيندا  » سينده بير نئچه سؤز     املا باره 

ــه  ــه اؤز نظري ــر ايل ــارين حرفل ســيني چــوخ ن

من بورادا او يازيـدان يـالنيز بيـر         . يازميشدير

  :سطير نقل ائديرمنئچه 

 ده  جـه ائلـه , قوزئي آذربايجاندا , گوٍنئي«

ده بديعي صنعتله ايلگيلي ايصطيلاحلار     توٍرکيه

, کينايـه , ايـستيعاره , تشبيه, ديرعوٍموماٌّ عربجه 

الّلـي ايلـدن آرتيـق      . و ساييره تناسوٍب  , ايبهام

اونلارين اصلي ديلـده    , اؤزل آدي ايصطيلاحي  

ــادان اؤز   ــه آرتيرم ــديغي شــکله هــئچ ن يازيل

يـرن اوسـتاد    کيتابينـدا گت  »شوٍناسـليق   ادبيات«

دوکتور جواد هيئت بو قبيل دخيـل سـؤزلرين         

بـو  . ميش کيميـدير  توخونولمازليغيني تصديقله 

سؤزلري ايکي شکيلده يازماق ايسه نه لازيـم،        

  1.ده منطيقيديرنه 

                                                           
 بيلديگيميز کيمي، اورتوقرافي سميناري يازي -  1

قايدالاري حاقّيندا علمي شکيلده و دموکراتيک 

يوللا موٍعين قرارلار قبول ائتمکله آرتيق يازيميزين 

غون شراييط واحيد بير اوٍسلوبا تابع اولماغينا اوي

ياراتميشدير، بئله کي، آدي چکيلن قوجامان 

موٍعلّيم دوکتور جواد هيئت ده باشقا يازيچيلار 

ز يازيلاريندا همين يازي قايدالاريني معيار کيمي او

کي همين وارليق درگيسي ده  اليميزده. تورموشلرگو

رکملي گو. بو ايديعانين آيدين ثوٍبوتودور

منجه بيزيم آذربايجانليلار اؤز ديللريني     «

ليکـده ايمکـانلاري    مکتبده تحصيل ائتمگه هله   

خيل سؤزلري نئجه فارسجا    د, اولماديغينا گؤره 

ــه ــازيليرو عربج ــدير, ده ي ــارس  . يازيلمالي ف

ديلينـــده ســـاوادلاري اولان آذربايجـــانليلار 

لـوٍغتلري  , فونتيک شکليده يـازيلان سـؤزلري     

منيم فـارس دوسـتوم     , چوخ چتين اوخويورلار  

بير آز توٍرکجه باشارير، و بير نئچـه واختـدير،          

. ييــريــا بيلمــهداهــا توٍرکجــه کيتــابلاري اوخو

ــدي  ــه دئ ــاندا من ــي سوروش ــو : عيلّتين ــر ب تَه

  .».1يازيلاري اصلاٌّ باشا دوٍشمورم

                                                                     
ايکي شکيلده يازماق نه «نمزين شاعيريميز سو

زو بورادا بير قدر سو» لازيمدير، نه ده منطيقي

هابئله آيدين دئييلدير .  منطيقي سسلنير- غئير

کي، نه اوٍچون ائلين قايغيسيني چکن احساسلي 

 - شاعيريميز اکثريتين آلديغي قرارلاري غئير

   . منطيقي حساب ائتميشلر-لازيم و غئير

نين يارديمچي  درگيسي  ابراهيم رفرف، وارليق –

 رداکتورو

 تعجوبلنديريجي مسأله بير ده اوندان -  1

نين چيخارلي  عيبارتدير کي، توٍرک ايملا قايدالاري

يا چيخارسيز اولدوغونو يوخلاماق اوٍچون بير 

نين اونا موٍناسيبتيني اساس  فارس وطنداشي

تورکگو .زو شاهيد ائليميزين ايستکلي شاعيري او

نين  و کي، اورتوقرافي سمينارياولموشد

خ يازيچي و عادي  ژهپرولريندن بيري بير چو

وطنداشلارين باخيميندان ان يارارلي يازي 

ــدا ــو ســفرنامه, هــر حال ــودرتلي ب ــي ق ن

شاعيريميز قاباقکي صـورتده يازيـب و نـشره         

ديگـيم کيمـي، بـو      يوخاريدا سؤيله . بوراخيبدير

کيتاب حقيقتـده اوخومـالي و ذؤوق آلمـالي و          

عکار تواضــو, مــن ايقتيــدارلي. ليــديرفايدالانما

شاعير و يازيچيميز سـؤنمزه سـاغليق و اوزون         

  .عؤمور آرزولاييرام

  

                                                                     
نلاري بيلگيقايدالاريني اوسايار  يرنمک و او

سي ايله تحليل ائدندن سونرا قطعنامه  واسيطه

ايندي . کيمي نشر ائتمکدن عيبارت ايدي

دير کي، بوٍتون بو اينصافدان اوزاق دئييل

لره  چاليشمالارا و اونلاردان اله گلن نتيجه

زو سايغيسيز قالاق و بير نفر فارس وطنداشي، او

خ احتيمالا گورا ده چوره بير دوٍزگون جوٍمله قو

بيلمک ايمکانيندا اولمايان بير فارس وطنداشي 

بيزيم ايملا قايدالاريميز حاقّيندا قرار وئره، آنجاق 

نين آلديغي  زين يازيچيلاري و اوخوجولاريائليمي

   دئيه قيراغا قويولا؟-» يارامازدير«قرارلار 

    ابراهيم رفرف، –

  نين يارديمچي رداکتورو وارليق درگيسي


